
Fumes de soldadura: un risco para ter moi en conta

s valores limite para os fumes de soldadura foron non hai moito tempo substituidos como

consecuencia da actualizacion dos limites de exposicion dalgtins dos seus compoiientes

que se quedaron obsoletos en relacion ds ultimas investigacions sobre o seu perigo e efec-

tos sobre a saude.

En 1989, como parte da monografia 49, a Axen-
cia Internacional para a Investigacién do Cancro
(IARC) clasificou os fumes de soldadura como
posiblemente cancerixenos para os humanos
(categoria 2 B). Dende esa data, numerosas ob-
servacions e estudos (que inclien madis de 20
estudos de casos e controis e case 30 estudos de
cohortes) demostraron a natureza probada do
potencial carcinoxénico dos fumes de soldadura,
0 que de xeito evidente xustifica o cambio de
clasificacion. Na nova monografia N2 118, a IARC
clasifica os fumes de soldadura na categoria 1, é

dicir, a dos axentes carcinoxénicos para humanos.

Asi logo, a ninguén se lle escapa a estas alturas
gue a inhalacion de "fumes de soldadura" pode
producir importantes trastornos da saude, tales
como intoxicacidns agudas e enfermidades pro-
fesionais de diversa natureza dependendo do
tipo de soldadura, material de aporte e outras
condicions particulares do lugar de traballo e do

tipo de traballo que en cada caso se realice.

Os fumes de soldadura son unha mestura de
particulas e de gases xerados polo forte quece-
mento das substancias presentes nas opera-
ciéns de soldadura, procedentes fundamental-
mente das pezas a soldar, os recubrimentos
superficiais destas pezas e os materiais de apor-

te utilizados no propio proceso de soldadura.

A cantidade de fume que durante a realizacion
do seu traballo pode inhalar o soldador/a de-
pende fundamentalmente da produciéon total
de fumes xerados, a postura ou posicion do
soldador/a en relacién ao momento de solda-
dura, a eficacia do sistema de ventila-
cidn/extraccidn, as caracteristicas da pantalla
de soldadura utilizada e a adecuada proteccién

individual das vias respiratorias.

No proceso de soldadura por arco eléctrico (o
mais comun e utilizado), un soldador/a sen a
adecuada proteccidn corre o risco de inhalar ata
medio gramo de particulas velenosas nunha
xornada de traballo de oito horas. Seguindo
esta secuencia, a intoxicacidon poderia chegar a
ser de 100 gramos ao ano, o que representa uns
2,5 Kg en 25 anos. Na practica calculase que un
soldador/a profesional ten un 40% mais de pro-

babilidades de desenvolver un cancro de pul-

mon que calquera outro traballador/a.

CUESTIONS RELEVANTES NA PREVENCION
ANTE OS FUMES DE SOLDADURA

POSICION SOBRE O PUNTO DE SOLDADURA

Cando o soldador/a adopta unha postura tal
gue a sua cara queda xusto na vertical do pun-
to de operacion, os fumes inciden directamen-
te sobre el e a cantidade deles que inhala é
moi superior a cando mantén a sla cara apar-

tada da corrente ascendente de fumes.

Canto madis proxima estea a cara do operario
do punto de soldadura, maior serd a cantidade
de contaminantes inhalada, xa que a concen-

tracién destes diminle a medida que se afas-

tan do punto de soldadura diluindose no aire.
Alglins dos gases que se forman no punto de
soldadura, tales como o CO (mondxido de car-
bono) por descomposicion do CO2 (anhidrido
carbdnico) do gas de aporte, e o Ou3 (ozono)
por oxidaciéon do osixeno do aire, volven re-
converterse en CO2 e osixeno a pouca distan-
cia do punto de formacidn, diminuindo e desa-
parecendo progresivamente o seu perigo.

Constitue un erro comun e frecuente que hai que

evitar, que o operario se achegue en exceso ao

punto de soldadura para unha mellor visién.

VENTILACION

Unha adecuada e eficiente ventilacién nos traba-
llos de soldadura resulta esencial para limitar a
inhalacién de fumes do soldador/a pola sta pro-
ximidade ao foco de xeracién e como conse-
cuencia do aumento progresivo da contamina-
cién acumulada na drea de traballo. Esta conta-
minacién debera ser controlada por unha efi-
ciente ventilacidn/extraccién localizada e unha

adecuada ventilacion xeral na area de traballo.
PANTALLAS DE SOLDADURA

Na practica a pantalla de soldadura actua co-
mo un escudo protector do soldador/a contra
a inhalacién de fumes ao impedir o paso direc-
to destes cara as suas vias respiratorias. A efi-
cacia da pantalla neste caso dependerd do
grao de axuste anatémico coa cara, o pescozo

e o peito do soldador/a.

De modo xeral as pantallas de soldadura aba-
tibles prestan unha maior proteccién que as
gue hai que soster coa man, maior ainda se
estdn equipadas con dispositivos de aporte de
aire, o que proporciona unha pequena sobre-
presion no interior da pantalla que dificulta a

entrada do aire contaminado.

PROTECCION INDIVIDUAL DAS ViAS RESPIRA-
TORIAS

Os equipos de proteccién individual (EPIs) das
vias respiratorias poden contribuir a reducir
dunha maneira importante a inhalaciéon dos
fumes de soldadura, cun grao de eficacia que
depende dos contaminantes presentes no
punto de soldadura, da sua concentracion e

das caracteristicas do equipo de proteccion.

Os equipos filtrantes marcados cos codigos
correspondentes aos tipos P1, P2 e P3 (orde
crecente de eficacia de retencidn), e a cor
branca, poden reter as particulas dos fumes de
soldadura. Por outra banda, os vapores acedos
de cloruros e fluoruros poden ser retidos neste
caso con equipos filtrantes cos cédigos E1, E2 e
E3, e a cor amarela ou, segundo indicacién dos

fabricantes, B1, B2 e B3, e a cor gris.

En calquera caso é necesario deixar claro que
para o resto dos gases mais habituais presentes
nos fumes de soldadura non existen equipos
filtrantes que resulten completamente seguros,
ben porque non proporcionan unha eficacia
suficiente para as exposicidons continuadas dos
traballos de soldadura (gases nitrosos, ozono,
fésxeno, etc.) ou ben porgue non existe ainda a
posibilidade técnica de fabricar filtros apropiados
para exposiciéns por exemplo ao mondxido de

carbono ou o anhidrido carbdnico.

No caso das pantallas de soldadura equipadas
cun dispositivo de subministracion de aire fil-
trado, estas presentan a dobre vantaxe de que
o elemento filtrante esta nas costas do solda-
dor/a, co cal o aire para filtrar contén unha
concentraciéon de contaminantes sensiblemente
inferior debido ao seu afastamento do punto de
soldadura, e por outra banda, non provocan

resistencia ao paso do aire as vias respiratorias.

Os equipos illantes con achega de aire respira-
ble (auténomos con botellas portatiles), ou os
semiauténomos con mangueira dende com-
presores ou botellas fixas, resultan totalmente
eficaces contra os fumes de soldadura, tanto
contra as particulas como contra os gases.
Desgraciadamente na practica o uso laboral

destes dispositivos adoita estar restrinxido a

condiciéns moi especiais e especificas de tra-

ballo con periodos curtos de exposicidn, do
tipo de espazos confinados ou ambientes con

déficit de osixeno.

FUMES DE SOLDADURA E SAUDE

Sen ningunha dubida a inhalacion de fumes de
soldadura pode ocasionar importantes danos
para a saude cuxa gravidade dependera dos
6rganos afectados e da cantidade e tipo de

contaminantes inhalados presentes nestes.

Cada contaminante ten asignada unha concen-
tracion maxima no aire, conecida como Valor
Limite Ambiental (VLA), por baixo do cal en
principio, cos cofiecementos actuais sobre a sua
toxicidade, a maioria dos traballadores/as ex-
postos durante toda a sua vida laboral, non
deberian sufrir trastornos na sta saude por esta
causa. Asi mesmo, na medida que estes limites
sexan superados, aumentaran as probabilidades

de que se produzan danos para a saude.

Para alguns dos contaminantes (non todos) que
poden estar presentes nos fumes de soldadura,
como no caso do cromo, o cadmio, os fluoruros e
o mondxido de carbono, tamén se dispon Valo-
res Limites Bioldxicos (VLB), o que facilita que
mediante analises de sangue, ourifios ou aire
exhalado, poden obterse datos da exposicion

complementarios &s mostraxes ambientais.



Os principais efectos prexudiciais derivados da
inhalacién dos fumes de soldadura, poderianse
clasificar en efectos agudos, crénicos, sensibili-
zantes, cancerixenos e teratéxenos.

Efectos agudos

Os efectos agudos adoitan aparecer por expo-
sicions a altas concentracidns de contaminan-
tes, moi superiores aos Valores Limites Am-
bientais, durante curtos periodos de tempo,
gue no caso dos traballos de soldadura poderi-
an chegar a ser dunha xornada laboral. A sta
consideracion é a de accidentes de traballo.
Neste caso as exposicions mdis habituais e os
seus efectos son:

Exposicidons a metais como o berilio, cadmio,
cobre, cromo e niquel, que ao irritar os tecidos
poden dar orixe a inflamacidons pulmonares
(neumonite) e acumulacions de liquidos (ede-
mas) de distinta gravidade segundo o metal e a
severidade da exposicion.

Exposicidons a gases e vapores tales como os
acidos clorhidrico e fluorhidrico, a acroleina, o
ozono, o didxido de nitroxeno (NON2) e o fés-
Xeno, que provocan a irritacién das mucosas
das vias respiratorias e do tecido pulmonar, e
gue en funcidn da sua concentracién e tempo
de exposicion, poden ocasionar dende leves
irritacions temporais ata mesmo a morte por

edema pulmonar.

No caso dos acidos clorhidrico e fluorhidrico, a
acroleina e o ozono, o seu efecto irritante in-
mediato sobre os ollos, o nariz e a garganta

pode servir de alerta ao soldador/a; en cambio

no caso do diéxido de nitréxeno (NON2) e o
fésxeno, asi como nos dos metais: berilio,
cadmio, cobre, cromo e niquel, a sUa inhala-
cion pode pasar desapercibida para o solda-
dor/a que non notara os sintomas da intoxica-

cion ata as 24 h posteriores a exposicion.

No caso do mondxido de carbono ( CO) e o
monoxido de nitroxeno (NON), estes acttan
sobre os globulos vermellos do sangue modifi-
cando a stia composicién de forma que a suUa

funcién de osixenacion dos tecidos queda di-

minuida temporalmente, o que provoca dores

de cabeza, atordamento e malestar crecentes
conforme aumenta a dose inhalada. En condi-
cions extremadamente desfavorables, como
poderia ser traballando no interior de espazos
confinados sen a ventilacién adecuada, pode-
ria chegarse 4 inconsciencia e mesmo a morte
por asfixia quimica.

Asi mesmo os fumes metdlicos, especialmente
o0 zinc, poden provocar a chamada “febre dos
metais” que vén acompafiada de fortes tremo-
res e outros sintomas similares aos da gripe e
que adoitan aparecer durante a noite posterior
a exposicién, remitindo normalmente de ma-

neira gradual sen deixar secuelas.



Efectos cronicos

Tefien a consideracién de efectos crdnicos
aqueles que se producen como consecuencia
de longos periodos de exposicidn a concentra-
cions moderadas de contaminantes, xeralmen-
te por encima dos Valores Limites Ambientais.
As particulas finas que forman os fumes de
soldadura poden penetrar ata a zona mais
profunda dos pulmdns e ao longo do tempo
chegar a causar danos de moi distinto alcance
gue van dende pneumoconioses benignas con
leves sobrecargas pulmonares, como é no caso
do ferro, que mesmo poden remitir, ata graves
fibroses pulmonares como as causadas polo
berilio. Por outra banda a exposicion continua-
da a gases e vapores irritantes, como no caso
dos fluoruros, pode producir patoloxias bron-

co-pulmonares cronicas.

Metais como o berilio, o cadmio, o cobre, o
manganeso e o chumbo, e gases como o mo-
noxido de carbono (CO) e o mondxido de ni-
troxeno (NO), tefien a particularidade de disol-
verse no sangue dos pulméns distribuindose
por todo o organismo, podendo provocar de-
terioracions progresivas en diferentes érganos
como estomago, riles, corazon, figado, &sos,
sistema nervioso, etc.

Efectos sensibilizantes

Unha substancia considérase sensibilizante
cando tras unha exposicion prolongada e/ou
intensa 4 mesma provoca unha hipersensibili-
dade, de tal forma que posteriormente peque-
nas exposicions 8 mesma desencadea reac-

cions fisioldxicas mais adversas do esperable.

Os fumes de soldadura poden conter algunhas
destas substancias sensibilizantes que actuan
fundamentalmente sobre o sistema respirato-
rio, sendo a asma o seu efecto mais habitual.
Nos “Limites de exposicion profesional”, as
substancias sensibilizantes van acompafiadas
dunha nota que indica a sUa condicién.

Efectos cancerixenos

Nos fumes de soldadura tamén poden estar
presentes substancias potencialmente canceri-
xenas. Existen estudos epidemioldxicos que
indican que os cancros bronco pulmonares
tefien unha maior incidencia entre os soldado-
res/as que entre a poboacion xeral, sen chegar
a discriminar entre os diferentes procesos e
tipos de soldadura.

Os efectos cancerixenos son os mais caracte-
risticos da inhalacién de todo tipo de fumes de
soldadura e maniféstanse tras longos anos de
traballo, mesmo finalizada a vida laboral, debi-
do & slla acumulacién progresiva no organismo
ou ao proceso de deterioracion dos drganos
afectados. Estes danos, de natureza e gravida-
de variables, corresponderianse co concepto

III

de “enfermidade profesiona

Un axente cancerixeno que ainda hoxe en dia é
comun que os soldadores/as se atopen en ope-
racions de reparacién e mantemento nas que se
realizan soldaduras e oxicorte € o amianto, es-
pecialmente en equipamentos calorifugados
con este material, tales como tubaxes, fornos,
caldeiras, barcos, etc., que acaban desprenden-
do fibras deste materias de probada capacidade

carcinéxena a nivel pulmonar.



Efectos teratoxenos

Substancias teratdxenas son aquelas que po-
den prexudicar o desenvolvemento do feto
durante o embarazo. Nos fumes de soldadura
tefien esta propiedade o chumbo e o mondxi-
do de carbono, e posiblemente o cadmio e o
pentdxido de vanadio.

INFORMACION DE SEGURIDADE

Os riscos asociados & inhalacidon de fumes de
soldadura estan en relacién directa coa com-
posicién dos materiais utilizados e as condi-
cions de seguridade nas que estes desenvolven

o seu traballo.

Os datos sobre a composicién dos produtos
utilizados poden obterse a través de: as eti-
guetas dos envases; as Fichas de Datos de Se-
guridade (FDS); os Certificados de fabricacion e
de calidade e as Fichas técnicas.

En todos os casos e sen excepcions, 0s riscos
derivados das condiciéns de traballo, asi como
a sUa prevencion, deben estar recolleitos e
precisados na Avaliacién de Riscos do posto de

traballo que ocupa o soldador/a

Nas etiquetas dos envases dos eléctrodos, baleas
de aporte, fundentes, antiadherentes, etc., é
cada vez mais habitual que se indiquen os seus
compoientes mais significativos incluindo as
frases de riscos que lles corresponden.

As Fichas de Datos de Seguridade (FDS) tamén
denominadas Follas de datos de seguridade,
facilitadas polos subministradores dos produ-
tos, contefien entre outras informacidns pre-
ventivas as concentracions das substancias

catalogadas como perigosas na regulamenta-

cion correspondente & etiquetaxe, resultando
tamén especialmente utiles para a maioria dos
produtos auxiliares de soldadura, tales como

os citados fundentes e antiadherentes.

Os Certificados de fabricacién e de calidade asi
como as Fichas Técnicas, poden indicar a com-
posicidn das pezas a soldar, as baleas de apor-
te, os fios de soldadura, os eléctrodos e mes-
mo os gases utilizados na soldadura.

BOAS PRACTICAS ANTE OS FUMES DE SOLDA-
DURA

Independentemente das medidas técnicas de
prevencion das que estea dotado o posto de
traballo do soldador/a, indispensables e im-
prescindibles, o grao do risco por inhalacién de
fumes de soldadura dependerd nunha boa

parte do propio soldador/a en funcién das

boas practicas preventivas que este desenvol-

va, a saber:

» Situar sempre a sua faciana en paralelo ao
punto de soldadura en lugar de sobre el, co
cal pode reducir a inhalacién de contami-

nantes ata un 90%.

» Evitar achegamentos excesivos ao punto de
soldadura por visidon defectuosa, ben subs-
tituindo os oculares deteriorados, graduan-

dose a vista coa frecuencia adecuada, utili-

zando oculares filtrantes co grao de protec-

cién correspondente ao traballo realizado.

» Sempre que sexa posible, non utilizar inten-
sidades de corrente e caudais de gases su-

periores aos esixidos pola operacion.

> Axustar a pantalla de soldadura ao peito de
forma que impida ao maximo o paso dos
fumes e gases xerados.

» Cando se dispofia de campas mobiles de
extraccion localizada de fumes, situala de
forma continuada na posicion de maxima
eficacia de captacion.

> Cando se traballe en cabinas con aspiracion,
evitar sempre interpofierse no percorrido
dos fumes, situandose de fronte a fronte da
aspiracion, ou se a forma da peza o aconse-

lla, de perfil, pero nunca de costas.

> Cando se utilicen extractores ou soplantes
maobiles, mantelos sempre na posicion e

orientacion de maxima eficacia.

» Cando se utilicen equipos individuais de pro-
teccion das vias respiratorias, seguir estrita-
mente as instruciéns de uso e mantemento
gue os acompafian nas suas embalaxes: subs-

titucion de filtros; axuste facial; etc.

» No caso de utilizar eléctrodos con torio na
soldadura TIG, afialos sempre con ventila-
cién adecuada e non levalos nos petos, nin

utilizar os seus restos como utensilios.

> Pofier en cofiecemento do mando que lle
encomenda as tarefas e das persoas con
responsabilidade na prevencidon de riscos
laborais, calquera incidencia que se sospei-
te que pode ter repercusion nas condiciéns
de exposicidon: anomalias no funcionamento
dos sistemas de ventilacion; variacion nas
condiciéns das pezas; modificacions nos
procedementos de traballo; condiciéns de

traballo especiais; etc.

O soldador/a adoptara mais eficazmente estas
boas practicas canto mellor informado estea dos
seus riscos e mais formado estea na aplicacion
das medidas de prevencion, sendo o empresa-
rio/a quen ten a obriga directa e ineludible de
proporcionarlle dita informacién e formacion tal
e como se establece nos artigos 18 e 19 da Lei
31/1995 de Prevencién de Riscos Laborais.

Fontes:Carcinogenicity of welding, molybdenum
trioxide, and indium tin oxide. |ARC.

O soldador e os fumes de soldadura. OSALAN
Soldadura e fumes metdlicos. Gaceta da Proteccion

